
POPULATION GROWTH OF ASPIUS  
IN THE KAPCHAGAI RESERVOIR 

 
Abstract. Aspius is a valuable commercial species in our country. So, nowadays it is particularly important to 

explore its populations in the reservoir. This article shows the dynamics of biological indicators of species in Kap-
shagai reservoir.  

Keywords: population, dynamics, lithophils, reproduction, migration. 

ҚАПШАҒАЙ СУҚОЙМАСЫНДАҒЫ АҚМАРҚА (ASPIUS) 
ПОПУЛЯЦИЯСЫНЫҢ ӨСУ ДИНАМИКАСЫ 

 

Аннотация. Ақмарқа еліміздегі құнды кəсіптік балық түрі болып табылады. Сондықтан қазіргі таңда, 
оның суқоймалардағы популяциясын зерттеу ереше маңызды. Берілген мақалада Қапшағай суқоймасындағы 
түрдің биологиялық көрсеткіштерінің динамикасы көрсетілген.  

Түйін сөздер: популяция, динамика, литофиль, көбею, өрістеу. 
 
Кіріспе. Қапшағай суқоймасының алғашқы құрылу жылдарында ақмарқа балығының жас 

шабақтары Іле өзеніне кездейсоқ жіберілген болатын [1]. 1970-1980 жылдары суқоймада ақмарқа-
ның ересек дарақтары кəсіптік аулауда кездесіп отырған. Қазіргі таңда ақмарқа суқойма ихтио-
фаунасының маңызды кəсіптік балықтар қатарына жатады. Алдыңғы жылдардағы зерттеу нəти-
желері бойынша ақмарқа жыртқыш балықтардың ішінде жалпы көлемі бойынша көксеркеден 
кейінгі орынды алады. Аталмыш түрге əдебиет көздерінде көрсетілгендей мақсатты, жоспарланған 
жерсіндіру жұмыстары жүргізілмеген. Сонымен қатар, ақмарқа көбеюіне байланысты өткінші, 
яғни уылдырығын өзенге шашатын балықтар тобына жатады. Бірақ трансшекаралық болып табы-
латын Іле өзеніндегі су деңгейінің тұрақсыздығы оның көбейуіне кедергі болып келеді.  

Мəліметтер жəне əдістер. Зерттеу жұмыстары 2016 жылдың көктем, жаз, күз айларында 
далалық ғылыми-зерттеу жұмыстары барысында анықталды. Ихтиологиялық сынамаларды жинау 
мақсаты жеке түрлердің мəліметтер жинағы, жынысы, жасы жəне т.б балықтар популяциясының 
биологиялық көрсеткіштері, олардың ұзындығы жəне салмағын анықтау болып табылады. Балық-
ты аулау стандартты аулау құралы арқылы жүзеге асты. Ау құралына міндетті түрде - құрма ау, - 
ығызба ау (Іле өзені үшін) жəне - қол жылымы жатады. 

Стандартты ау құралдарының сипаты мынадай: əрбір аудың ұзындығы – 25 м, биіктігі 2-3 м. 
Құрма аудың реті əр көзді 10 аудан тұрады - 20, 24, 30, 40, 50, 60, 70, 80, 90, 100 мм, ығызба ау – 

ұзындығы 50-100 м, ау көзінің өлшемі – 95 мм, 75 мм жəне 65 мм, биіктігі – 3-4 м, қол жылымы – 
ұзындығы 50 м, биіктігі 2 м, ау көзінің өлшемі – 24 мм, шабақ аулайтын жылым – ұзындығы 6 м, 
қанатының ау көзі 5 мм жəне қалташасындағы ау көзінің өлшемі – 3 мм, ал пассивті шабақтарды 
аулау үшін – ихтиопланктондық конустық ау пайдаланылады. 

Əрбір станцияға ау түні бойы құрылады, жалпы уақыты 12 сағатты құрайды. Аулау ауа райы-
на қарап уақытын қысқарту немесе азайту, болмаса басқа да жағдайлар себеп болғанда аулау бір 
уақыт деп есептелінді – ау/тəулік.  

Биологиялық талдау төмендегідей болады: 
1. Балықтың құйрық қанатынсыз дене ұзындығын өлшеу (ℓ); 
2. Денесінің толық салмағы (Q);  
3. Денесінің ішкі құрылысынсыз салмағы (q); 
4. Жынысы мен жетілу сатысын анықтау; 
5. Абсолютті, салыстырмалы жəне популяциялық тұқымдылығын анықтауға сынама алу;  
6. Балық жасын анықтауға мəлімет жинау (қабыршағы, омыртқасы). 
Аумен, жылыммен жəне т.б. ау құралдарымен ауланғандар түр бойынша сұрыпталып, 

өлшеніп, саналып, мəліметтер арнайы журналға енгізілді, сондай-ақ, өлшемдік-жастық құрамы да 
енгізілді. Жайын үшін омыртқасы алынып, қалған балықтардан қабыршағы алынды. Жасын 
анықтау И. Ф. Правдин жəне Н. И. Чугунова əдісімен жүзеге асты [2]. 

Зерттеу нəтижелері. Ақмарқа (Aspius aspius) Қапшағай суқоймасында жерсіндірілген түр 
болып табылады. Жынысқа 3-5 жас аралығында жетіледі. Көбею уақыты наурыз айының аяғы жə-
не сəуір айының соңына дейін (ауа-райына байланысты өзгеруі мүмкін) жалғасады. Экологиялық 
тобына байланысты литофильді болып табылады яғни қиыршық тасты, құмды жерлерге уылды-
рығын шашады [3]. Ақмарқа жыртқыш балық болып табылады жəне суқоймада қаракөз, тыран, 
жəне т.б. кəсіптік маңызы жоқ балықтармен қоректенеді. Жалпы ауланған ақмарқа популяциясы-
ның көрсеткіштері, ұзындығы бойынша көрсеткіштері 14,1-58,0 см жəне салмағы 40-2750 г құрады 
(1-кесте). 

 
1-кесте – Ақмарақа популяциясының суқоймадағы биологиялық көрсеткіштері 

 

Жастық  
қатары 

Ұзындығы, см 
(мин-макс) 

Салмағы, г 
(мин-макс) 

Саны, 
дана 

% 

2 14,1 40 1 0,5 

3 21,5 126 1 0,5 

4 24,0-30,5 200-445 15 6,9 

5 34,3-38,0 515-855 3 1,4 

6 36,2-41,5 671-1215 7 3,2 

7 40,0-47,5 941-2007 91 41,7 

8 45,2-51,0 1210-2347 84 38,5 

9 49,2-52,0 1755-2485 13 6,0 

10 57,0-58,0 2410-2750 3 1,4 

Барлығы 14,1-58,0 40-2750 218 100,0 

 
Соңғы 5 жылдың мəліметтері бойынша популяцияның өсу динамикасы белгілі бір қалыпта 

жəне биологиялық көрсеткіштерінде аса жоғары ауытқушылық байқалмаған. Тек 2013-2015 ж. 
аралығында дарақтардың саны зерттеу жұмыстарында біршама төмендеген (2-кесте). 

Ақмарқа балығының негізінен суқоймада топталу уақыты жаз айларының соңында жəне күз 
айларында болады, осындай үйірлену уақытында жергілікті балықшылармен қарқынды ауланады. 
Демек осы мезгілдердегі өндіруші дарақтарының жасын анықтап, мөлшерін бағалау өте маңызды 
[4]. Қапшағай суқоймасында 2016 ж. жүргізілген зерттеу жұмыстарында популяцияның жасы 2 ден 
10 жас аралығын құрады (3-кесте).  

Ақмарқаның жасының динамикасын зерттеу барысында, орта жастағы дарақтардың саны 
басым болды жəне бұл көрсеткіш түр қорының сақталуы үшін маңызды [5, 6]. Өткен жылдардағы  

ДИНАМИКА РОСТА ПОПУЛЯЦИИ ЖЕРЕХА (ASPIUS)  

В КАПШАГАЙСКОМ ВОДОХРАНИЛИЩЕ 
 

Аннотация. Жерех в стране является ценным промысловым видом. Поэтому в настоящее время иссле-
довать его популяцию в водохранилище особенно важно. В данной статье приведена динамика биологи-
ческих показателей вида в Капшагайском водохранилище. 

Ключевые слова: популяция, динамика, литофиль, икромед, миграция. 

